
KESYON MOUN POZE PI SOUVAN  
KONSÈNAN COVID-19

Kisa k ap pase si yon elèv tonbe malad nan yon lekòl? 
Si yon elèv vin malad oubyen li gen siy COVID-19 pandan li nan lekòl la, y ap separe li avèk lòt elèv ak anplwaye yo e y ap mete l nan 
espas ki fèt pou sa nan lekòl la yo rele Chanm Izolasyon. Pandan elèv la nan Chanm Izolasyon an, yo ap suiv li. Distri a ap kontakte 
paran/gadyen yo e, si sa nesesè, moun ki sou lis kontak ijans elèv la. Yo ap enfòme paran/gadyen e/oubyen moun ki sou lis kontak 
ijans elèv la konsènan enpòtans pou yo vin chèche elèv ki malad la imedyatman pou pwoteksyon elèv la ak lòt elèv yo.  

Si yon elèv malad, kilè l ap kapab retounen lekòl? 
Elèv ki gen sentòm jeneral maladi ki pa gen rapò ak COVID ap bezwen rete lakay jiskaske yo pa gen sentòm ankò san yo pa pran 
medikaman pandan 24 èdtan. Elèv ki gen sentòm ki sanble avèk COVID, men ki pa konnen yo te gen okenn kontak ak moun ki gen 
COVID, DWE rete ann izolasyon lakay yo pou omwen 10 jou pa rapò ak lè premye sentòm yo te parèt E 24 èdtan dwe pase apre dènye 
lafyèv la E sentòm yo amelyore san yo pa pran medikaman pou redui lafyèv la AMWENSKE elèv la resevwa yon atestasyon negatif 
nan men doktè li.

Si yon elèv gen konfimasyon “Florida Department of Health (FDOH)” (Depatman Sante Florid) nan 
Miami-Dade li teste pozitif pou COVID-19, ki kalite atestasyon li bezwen pou l ka retounen lekòl? 
FDOH ap notifye “District School Health O�ice (DSHO)” (Biwo Sante Distri Lekòl) la lè elèv la gen yon atestasyon negatif pou l 
retounen lekòl. DSHO ap notifye direktè lekòl la ki li menm ap notifye paran/gadyen elèv la.

Si yo mande yon elèv pou l rete an karantèn paske l te gen kontak deprè avèk yon moun ki teste 
pozitif pou COVID-19, kilè y ap ba li pèmisyon pou l retounen lekòl?
Si elèv la pa gen sentòm, y ap mande li pou l rete an karantèn pandan 14 jou, kòmanse dat dènye kontak avèk moun ki gen COVID-19 
la avan li retounen lekòl. Si  elèv la devlope sentòm, li dwe rete takay li pou omwen 10 jou depi premye sentòm yo te parèt la E 24 
èdtan dwe pase apre dènye lafyèv la san medikaman pou redui lafyèv la E sentòm yo amelyore.

Si yo idantifye ou kòm yon moun ki te gen kontak deprè avèk yon moun ki teste pozitif pou 
COVID-19 e yo mande pou w rete an karantèn, èske lòt moun lakay ou ki nan menm travay avèk 
ou nan Distri lekòl la dwe rete an karantèn tou?
Si lòt moun nan kay la pa t gen kontak deprè avèk yon moun ki teste pozitif, e moun ki an karantèn nan pa gen sentòm, lòt moun nan 
kay la, tankou frè/sè, pa bezwen ale an karantèn oubyen izole tèt yo. Sepandan, si moun ki an karantèn nan gen sentòm oubyen li 
teste pozitif, lòt moun ki nan kay la dwe kontakte doktè yo pou yo ka pran yon tès. 

Si yon anplwaye teste pozitif pou COVID-19, kilè y ap pèmèt li retounen nan andwa travay li? 
Anplwaye ki te medikalman konfime yo gen COVID-19, e ki te gen sentòm, ka jwenn pèmisyon pou retounen nan travay si:

• Omwen 10 jou pase depi sentòm yo te fèk parèt; 24 èdtan pase san yo pa gen lafyèv e san yo pa pran medikaman pou redui 
lafyèv la; sentòm COVID-19 yo amelyore (pa egzanp, tous, souf kout); e yo remèt travay la yon nòt doktè ki di yo ka retounen nan 
travay.  

Anplwaye ki te gen yon ka COVID-19 yo te konfime nan laboratwa, men ki pa t gen okenn sentòm, ka jwenn pèmisyon pou retounen 
nan travay si: 

• Omwen 10 jou pase depi yo te pran yon tès pou viris ki bay COVID-19 la; yo pa santi okenn sentòm; e doktè yo ba yo yon nòt ki di 
yo ka retounen nan travay. 

Si yon anplwaye te an kontak dirèk avèk yon moun ki te teste pozitif pou COVID-19, kilè l ap ka 
retounen nan andwa travay li?

Anplwaye yo dwe rete an karantèn pandan 10 jou apre dènye kontak dirèk yo te genyen avèk yon moun ki te teste pozitif pou 
COVID-19 e yo ka retounen nan travay si yo pa gen sentòm COVID-19 (pa egzanp, tous, souf kout). 



Pou plis enfòmasyon, vizite reopening.dadeschool.net pou w ka wè lis konplè Kesyon Moun Poze Souvan yo. 

KESYON MOUN POZE PI SOUVAN
KONSÈNAN COVID-19

Selon ki kritè yo ka fèmen yon salklas oubyen plizyè salklas oubyen fèmen yon lekòl oswa plizyè 
lekòl akoz yon ka oubyen plizyè ka COVID-19?
Nan anpil ka, desizyon pou fèmen youn oubyen plizyè salklas oubyen yon lekòl se  rezilta envestigasyon konsènan kontak deprè 
avèk yon moun ki enfekte. Sepandan, desizyon sa yo ap fèt sou yon baz endividyèl pou chak lekòl akoz gen anpil faktè ki ka gen 
enpak sou desizyon final la. Faktè sa yo gen ladan, men yo pa limite ak: 

• Kantite ka elèv ak anplwaye ki teste pozitif  
• Posiblite pou gen lòt elèv ak anplwaye yo idantifye atravè retrasman kontak ki te ekspoze 
• Abilite pou dezenfekte bilding lekòl la avan elèv ak anplwaye retounen 
• Posiblite pou gen gwo kontaminasyon 
• Ka kontaminasyon ki fèt anndan lekòl la 
• Abilite pou notifye moun ki afekte yo, selon jou nan semèn nan ak lè yo te rapòte ka yo 

Ki pwosedi ki genyen si yon timoun rive lekòl avèk sentòm ki sanble ak sentòm COVID-19? 
Yo ap evalye elèv la, e y ap mande paran li pou vin pran li imedyatman. Baze sou siy ak sentòm yo, yo ka mete elèv la nan yon 
chanm izolman jiskaske paran l vin chèche li.

Ki pwosedi ki genyen pou rapòte yon dyagnostik COVID-19 ki fèt lakay?
Si nenpòt moun lakay yon elèv teste pozitif pou COVID-19, paran/gadyen yo dwe rapòte rezilta yo pèsonèlman e imedyatman bay 
lekòl la(yo). Apre lè lekòl oubyen nan wikenn, yo dwe rapòte ka sa yo lè yo rele 305-995-3000. Ansuit, direktè lekòl la ap rapòte ka a 
bay DSHO.

Ki enfòmasyon ki nan tablo afichaj lekòl yo an e chak konbyen tan yo mete li ajou?
“Miami-Dade County Public Schools (M-DCPS)” (Lekòl leta Miami-Dade County) te kòmanse rapòte ka sou COVID-19 nan tablo 
afichaj lekòl yo 5 oktòb – lè elèv yo te retounen lekòl. Yo ap rapòte ka elèv ak anplwaye ki fizikman nan lekòl la sou tablo afichaj la, 
yo mete ajou chak jou. Yo telechaje ka elèv ki teste pozitif pou COVID-19 yo lè FDOH nan Miami-Dade County konfime yo. Tout 
anplwaye M-DCPS dwe  rapòte tèt yo si yo teste pozitif pou COVID-19 ann akò avèk règleman Komisyon Konsèy la. Yo ap telechaje 
ka anplwaye ki teste pozitif yo yon fwa yo verifye yo atravè yon pwosesis ankèt ki fèt yon fason entèn. 

Se direktè lekòl la ki bay nimewo idantifikasyon lekòl ki reflete nan sistèm nan apre  apwobasyon Biwo sante Distri a pou asire yo 
kenbe kalite done yo. Sa ka lakoz plizyè jou reta nan prezantasyon ka kote anplwaye yo rapòte tèt yo. Pwosesis konfimasyon pou ka 
elèv yo, e antre ka sa yo nan sistem nan depann de verifikasyon tès la nan FDOH nan Miami-Dade County.   

Antre done nan tablo afichaj la pa menm bagay avèk aktivite diminisyon ki fèt imedyatman nan yon lekòl tankou izolasyon pèsonèl 
pou ka sispèk/ki pozitif yo, mete anplwaye ak elèv ki te gen kontak deprè ak moun ki pozitof yo an karantèn, e dezenfekte an 
pwofondè tout kote nan lekòl ki konsène a. Sistèm tablo afichaj Distri pa fèt pou l prezante ka anplwaye ak elèv ki rapòte tèt yo an 
tan reyèl. Se yon endikatè ki travay lantman e yo pa dwe entèprete li kòm yon sistèm notifikasyon imedyat pou ka yo. Fanmi ak 
anplwaye pa dwe konte sou tablo afichaj la pou yo resevwa enfòmasyon konsènan ka nan lekòl yo oubyen nan andwa travay yo 
paske yo gen pou yo aprann enfòmasyon sou ka rapò pèsonèl yo byen alavans parapò ak sa ki afiche sou tablo afichaj la.

Ki etap otorite yo ap pran si yon elèv oubyen yon anplwaye teste pozitif pou COVID-19?
Distri lekòl la ap notifye Depatman sante Florid nan Miami-Dade konsènan chak ka kote yon elèv oubyen yon anplwaye rapòte tèt li. 
Yo ap kòmanse yon pwosesis  envestigasyon/retrase kontak nan lekòl la imedyatman. Yon pati enpòtan nan envestigasyon an se 
detèmine kiyès ki te gen kontak deprè avèk moun ki teste  pozitif la. Nan majorite ka yo, yo mande moun yo idantifye ki te gen 
kontak deprè avèk moun sa a pou li ale an karantèn. Aksyon sa yo se sa ki fèt anplis estrateji rediksyon otorite yo kapab enplemante.  

http://reopening.dadeschools.net/

